
Minuti ta’ l-ewwel laqgħa tas-sitt Kunsill Lokali Nadur

Nhar it-Tlieta, 1 t' April, 2008 fis-7:30 p.m.

Preżenti:-

Maria Natoli
Kunsillier

Miriam Portelli
Kunsillier

Charles Said
Kunsillier

Jonathan Buttigieg
Kunsillier

Dr. Rita Mifsud
Kunsillier

Rita Mifsud Attard
Segretarju Ezekuttiv

Kien preżenti Raymond Vella – resident fin-Nadur bħala spettatur.

---------------------------------------------------------------------------------------------------------
1. Bidu tal-laqgħa.  Il-laqgħa nbdiet b’talba u tmexxiet mis-Sinjura Maria Natoli bħala l-aktar Kunsillier anzjan. 

2. Ħatra tas-Sindku.   Is-Sinjura Maria Natoli staqsiet lil Miriam Portelli jekk hi taċċettax il-kariga ta’ sindku.  Miriam Portelli taċċetta din il-kariga u ffirmat l-ittra ta’ aċċettazzjoni.  Minn dan il-mument ‘il quddiem il-laqgħa tmexxiet minnha.

3. Ħatra ta’ Viċi Sindku.  Is-Sindku staqsiet lis-Sur Charles Frank Said jekk hu jaċċettax il-kariga ta’ vici sindku.  Charles Frank Said aċċetta din il-kariga u ffirma l-ittra ta’ aċċettazzjoni.  

4. Merħba. Is-Sindku tat merħba liż-żewġ kunsilliera ġodda fil-Kunsill Lokali tan-Nadur.  Is-Sindku talbet il-kooperazzjoni tal-kunsilliera kollha u qalet li minn meta twaqqfu l-Kunsilli Lokali, l-Kunsill tan-Nadur kien wieħed li dejjem ħadem għal ġid tal-lokal u dan peress li l-kunsilliera dejjem ngħaqdu flimkien u poġġew l-ewwel u qabel kollox l-interess tal-lokalita’.  Miriam Portelli wriet ix-xewqa li tkompli tmexxi fuq il-passi tal-Kunsill ta’ qabel.  Hi kompliet tgħid li hi ilha fil-Kunsill għal dawn l-aħħar disa’ snin u dejjem ħadmet ma’ Dr. Said.  Semmiet ukoll is-Sindki ta’ qabel li wkoll ħadmu għal ġid tar-raħal tagħna.  Kien hemm qbil li l-laqgħat tal-Kunsill isiru nhar ta’ Tnejn filgħaxija wara s-7:30 p.m bħala regola.  
5. Badges.  Is-Segretarja ppreżentat il-lapel badge u insigna lis-Sindku.  Is-segretarja tat badge tat-deheb lill-Kunsilliera eletti fil-ġurntata tal-ġurament.  Din il-badge tingħata lill-kunsilliera u ċittadini onorarja biss.

6. Gozo 1234.   Is-Sindku Miriam Portelli nformat lill-Kunsilliera li hi ġiet informata dwar attivita li ser issir f’Għawdex mill-1 sa 4 ta’ Mejju li ser tikkonsisti minn “Notte Gozitana” u Fireworks Festival.   Il-Kunsill ġie magħżul biex lejl wieħed issir il-Fireworks show minn-Nadur.  Flimkien ma’ din il-wirja irid issir programm ta’ entertainment ta’ madwar ħames siegħat.  Il-Kunsill għandu ftehim marbut mal-attivita’ tal-Karnival sabiex jiġi l-grupp ta’ Mark Storace “Accoustic Mountain” biex jagħmlu performance għal-prezz ridot peress li dan kien parti mill-isponsor mill-Ministeru tat-Turiżmu li ngħata għal-Karnival 2008.  Il-Kunsill irrid iħallas l-ammont ta’ €3245. Gie mitlub li l-Kunsilliera jaraw il-kuntratt li kien sar ma’ l-MTA.   L-affariijet l-oħrajn bħala flights, sound, dawl, palk eċċ ser jitħallsu mill-kumpanija li qed torganizza din l-attivita.  Il-Kunsill irrid jieħu ħsieb l-akkomodazzjoni għal dawn il-persuni iżda ser jitlob sponsor. Miriam Portelli nformat lill-Kunsill li hi ġiet avviċinata minn Mark Vassallo li talabha in-numru tal-contact person li jieħu ħsieb in-nar fin-Nadur.  Hi tatu ta’ John Borg. Charles Said qal li hemm żewġ gruppi tan-nar.  Hu ssuġerixxa li jingħata wkoll in-numru ta’ Joseph Buttigieg peress li hu wkoll jieħu ħsieb grupp tan-nar.  Miriam ħadet in-numru u kellha tgħaddih lil Mark Vassallo.   Miriam Portelli nformat lill-Kunsill ukoll li l-organizzaturi ta’ din l-attivita ser jieħdu ħsieb  il-fees miġbura ta’ l-istands ta’ l-ikel waqt din is-show.  Miriam Portelli nsistiet magħhom sabiex ikun hemm stands ta’ għaqdiet tan-Nadur bl-ikel. Ghalhekk ser ikun hemm tliet stands minn l-għaqdiet tan-Nadur.  Barra din l-attivita’ l-Kunsilli kollha Għawdxin ġew mitluba sabiex jesibixxu xi affarijiet. Il-Kunsill tan-Nadur jista jiftaħ it-torrijiet u x-xelter f’dawn il-jiem.  Miriam Portelli ssuġġerit ukoll li f’ġurnata minnhom ikun hemm wirja ta’ karrozzi tal-Militar kif ukoll xi żfin folk.  Gie suġġerut wkoll li jkun hemm xi wirjiet ta’ artigjanat.   Wara diskussjoni din l-attivita ġiet approvata unanimament mill-Kunsilliera.
7. Guramenti.  Is-Sindku Miriam Portelli u l-Viċi Sindku Charles Said għandhom jieħdu ħsieb jieħdu l-ġuramenti tal-karigi ġodda tagħom matul din il-ġimgħa.  Il-laqgħa li jmiss għandha ssir nhar it-Tnejn 7 t’ April 2008 fis-7:30 p.m.
 Il-laqgħa ntemmet fit-8:35 p.m.

